Dán do Mhelissa

Tosaíonn an dán le híomhánna deasa dearfacha – ‘ag rince’, ‘ribíní’, fáinní óir’- a chuireann in iúl an t-áthas atá ar an gcailín óg. Tá sí faoi tionchar áthas nó meidhir an tsaoil agus brúchtan sé suas go nádúrtha ina croí. Aithníonn a máthair –an file- an t-áthas nó an gliondar seo atá ar a hiníon


Ag rince í gcroí na duimhche

Tá tuiscint nádúrtha ag an gcailín óg ar an saol agus mothaíonn sí gur rud iontach , áthasach , soineanta é a bheith beo agus gur ceart an t-áthas nó an gliondar seo a cheiliúradh – ina cás féin í feisithe go deas  agus ag rince.

Úsáideann an file briathar a bhaineann le hócaídí móra tábhachtacha – tíolcaim. Tá bunmhíniú  ag gabháil leis an mbraithar seo. Ní focal é a bhaineann le gnáthimeachtaí an lae. Feilleann sé don ábhar atá á cheiliúradh anseo- tuiscint nádúrtha an pháiste at áthas agus ar gliondar an tsaoil seo.
Sa dara véarsa ainmníonn an file na rudaí a léiríonn áilleacht an domhain. Baineann siad go léir leis an dúlra : an t-éan nuabheirthe , an bláth ag tosú ag fás agus an portán ag siúl. Sa chéad véarsa tá dóchas le mothú i bhfeisteas agus i ndamhsa  an chailín. Déanann an file forbairt ar an mothú sin anois lena tagairt do bhreith agus d’fhás sa dúlra . Deir sí go bhfuil rudaí áille ann agus nach gá  di ach féachaint 

Is leatsa iad le tabhairt faoin ndeara , a iníon

Tá an chéad trí líne den triú véarsa bunaithe ar shliocht sa Leabhar Easálias ón Sean-Tiomna ina dtugann an fáidh Easálias cuntas ar an ré nua síochánta atá í ndán don chine daonna nuair a thiocfaidh an Meisias , Íosa Críost . Is é an sliocht is cáiliúla  i litríocht an Iarthair faoin tsíocháin. Le híomhánna simplí léirtéar an sórt saoil a bheidh ann : an tsíocháin le brath idir na hainmhithe a bhfuil naimhdeas eatarthu anois. Tarlóidh rudaí dochreidte nach raibh súil leo choíche nó go deo. I gcúrsaí daonna beidh deireadh le gach easaontas,aighneas , coimhlint agus troid. Beidh an tsíocháin san áit a mbeifeá ag súil le slad agus marú.

Is ainm Gaelach é Melissa  a chiallaíonn searbhónta Íosa. Tá an cailín óg ag cur in iúl go nádúrtha lena rince agus a haoibhneas an sórt saoil a raibh súil leis nuair a thiocfadh an Meisias . Tá sórt réamhthuisceana aici go mbeidh sonas an saol sin. 

Ag leanúint léi le híomhánna an Bhíobla – sa domhan úrnua ní bheadh an t-aingeal a cuireadh ag geataí Ghairdín Éidin tar éis peaca an tsinsir ann a thuilleadh . Bheidís ar oscailt i gcónaí don uile dhuine. Ní bheadh an peaca , an t-olc nó an pionós ann. ‘geataí an ghairdín’  ‘claimhte lasrach’ ‘ceirbín’ ‘duilliúr fige’- is íomhánna iad seo ón mBíobla don phionós a d’fhulaing agus an náire a mhothaigh , Ádhamh agus Éabha. Leis an bpeaca sin tháinig an t-achrann, an t-olc, an fhulaingt agus an bás. Anois tá dochas ag an máthair go mbeidh deireadh leo

Sa domhan úrnua a bhronnfainn ort mín mín
Geallann sí dá híníon shoineanta ‘a hiníon bhán’ go dtabharfaidh sí  pé rud maith atá ag teastáil uaithi. Deir sí go mbeidh deacrachtaí ann dá híníon ‘dhá bhró an mhuilinn’ ach go ndéanfaidh sí gach is féidir leis an olc a choimeád amach uaithi.

Caithfidh gach uile dhuine sracadh leis an saol ach ní ligfidh an mháthair dá híníon dul I ngleic leis lei féin. Beidh sí ann dí mar thacaíocht , déanfaidh sí a mile dícheall cuidiú léi , tabharfaidh sí tacaíocht ghníomhach di.

‘seasfainn lem chorp idir dhá bhró an mhuilinn’

Tá dearcadh uilíoch sa dán seo ar an mhaith agus ar an olc. Is é an t-áthas céad tuiscint nádúrtha an duine (an cailín sa dán seo) ar an saol. Is í an áilleacht an chéad rud a théann I gcion uirthi. Ach mar sin féin bíonn an t-olc agus an naimhdeas ann I gcónaí. Ach is Cuma cad a tharla sa stair , I ndeireadh an dála beidh an bua ag an mhaith. Is í seo an domhan a shamlaítear sa Bhíobla a bhfuil an chuid d’íomhánna an dáin bunaithe air. Tá macalla an dearcaidh seo sa domhain a shamhlaíonn an file dá híníon

‘Sa domhain úrnua a bhronnfainn ort’

Tréithe

Is óid d’íníon an fhile an dán seo. Tá  an mháthair ag guí go mbeidh saol sona ,saor ó chruatan agus ó fhulaingt , ag a híníon

‘tíolacaim gach a bhfuil sa domhain mín mín’

Tá macallaí na hóide agus an pastorale (dán a dhéanann comóradh ar shaol na tuaithe) le sonrú sa dán seo.Cruthaítear pictiúr de dhomhain idéalach sona , dona a fháilteodh roimh an gcailín is a dhéanfadh í a chosaint ó fhórsaí an oilc.

‘Níor ghá dhuit duilliúr fige mar naprún íochtar’

Geallann an mháthair dá híníon go dtabharfaidh sí aire mhaith di is go gcosnóidh sí in am an anfa í.

‘Is go seasfainn lem chorp féin idir dhá bhró an mhuilinn’

Tá rithim an cheoil agus an rince le sonrú sa dán , ina gcruthaítear ‘pictiúr’ atá an –chosúil le Gairdín Éidin dúinn sular bhlais Ádhamh ón gcrann – domhan idéalach rómansach , domhan ina bhfuil an uile ní ‘mín mín’

Teicníochtaí Fílíochta

Íomhánna

Tá an dán lán d’íomhanna úra atá ceangailte den óige agus den dúlra. Sa chéad line feicimid ‘Mo Pháistín Fionn’ . Tá ribín ar cheann an pháiste agus fáinní óir ar a mheara . Cruthaítear atmaisféar an dáin sa chéad véarsa agus ina dhiaidh sin cuirimid aithne ar ainmhithe agus ar éin agus ar ghnéithe eile den dúlra.

Sa triú véarsa feicimid sampla d’fhallás na truamhéala nuiar atá an dúlra ar aon chéim le tnúthán an chailín

‘an naíonán ag gleáchas leis an nathair nimhe’

Is íomhánna gleoite iad seo a bhfuil macallaí ón mBíobla agus ón domhain réamh Chríostaí le sonrú iontu.

Tá trí íomhá sa cheathrú véarsa a chruthaíonn pictiúr dúinn den ‘domhain úrnua’ domhain idéalach na hóige , ar mhaith leis an bhfile a bhronnadh ar a híníon óg.

An chéad íomhá ‘geataí an ghairdín ar leathadh’ is íomhá de dhomhan sábháilte oscailte fáilteach atá intí. An dara híomhá ‘ní bheadh claimhte lasrach á fhearadh ag Ceiribín – is íomhá í a chiallaíonn gur domhan é nach baol do pháistí maireachtáil ann. An tríú híomhá ‘níor ghá dhuit duilliúr fige mar naprún íochtar’Is íomhá í a sheasann don neamhurchóid a bhaineann leis an óige ,sula dtagann saol an duine fásta aniar aduaidh uirthí. Is tagairt atá ann do Ghairdín Éidin agus mar a chlúdaigh Éabha í féin.

Síombailí

An ríbín agus na fáinní óir – Is siombailí iad seo de neamhurchóid na hóige

An gearrcach éin- Seasann sé don staid ina bhfuil an íníon gan an chéad chéim tógtha fós aici

An duillliúr fige- Is siombail é seo den chlúdach éadaigh a chuireann daoine orthu féin le hiad féin a cheilt óradharc daoine eile mar go bhfuil náire orthu go bhfeicfear nocht iad.

Friotal

Úsáidtear friotal nádúrtha dúchasach fileata sa dán. Tá an friotal a úsáidtear in oiriúint d’ábhar an dáin. Tá an file ag iarraidh pictiúr de dhomhan neamh-thruaillithe an chailín a chruthú dúinn. Roghnaíonn sí focail agus íomhánna atá in oiriúint don phictiúr sin mar shampla

‘ríbín id cheann’

‘ag léimt as tóin na nide’

‘an ghealach is an ghrian’

Codarsnacht

Tá codarsnacht le sonrú sá dán idir domhan neamhthruaillithe neamh-urchóideach na hóige agus domhan an duine fásta , atá lán d’anró agus chruatan

Sa véarsa deireanach feicimid codarsnacht idir an domhain idéalach a shamhlaíonn an file dá híníon agus an domhain réadúil nuair a deir an file go mbeadh sí sásta seasamh chun a híníon a shábháil ó chruatan an tsaoil.

Meadaracht

Is í an tsaorvéarsaíocht an mheadaracht sa dán. Cloínn an file le rímeanna agus le rithimí a théann I bhfeidhm ar chluas an léitheora.

Tá samplaí d’uaim agus d’aicill sa dán

Uaim – Luífeadh an leon síos

Aicill – Neata ndeara

Tá athrá sa dán chomh maith ‘mín mín’

